
Karsten Hansen, landsstýris­
maður í heilsumálum, harm­
ast, at hansara úttalilsir á 
landsfundinum hjá Mið­
flokkinum næstseinasta 
vikuskifti hava elvt til kjak 
á einum málsøki, sum ikki er 
hansara.

Eftir landsfundin varð 
hann nevniliga endurgivin 
fyri at siga, at Bjørn Kalsø, 
landsstýrismaður í menta­
málum, skuldi kanna møgu­
leikarnar fyri at einskilja 
helvtina av Kringvarpinum. 
Hetta skuldi semja vera 
fingin um í landsstýrinum 
fyri nú tveimum vikum 
síðani – mánadagin undan 
landsfundinum.

 
Ill andstøða
Úttalilsið elvdi beinanvegin 
til rættiliga øsing í almenna 

rúminum og millum løg­
tingslimir.

Í Sosialinum, sum bar 
tíðindini seinasta mánadag, 
tóku andstøðu-løgtings­
kvinnurnar Rigmor Dam úr 
Javnaðarflokkinum og Gun­
vør Balle úr Tjóðveldi dýran 
til.

- Eg havi sagt tað so leingi, 
at tað er eitt undur, um 
Kringvarp Føroya yvirlivir 
hesa samgonguna, segði Rig­
mor Dam millum annað.

- Eg dugi als ikki at 
ímynda mær hatta, hatta 
ljóðar bara so skeivt og so 
langt úti – fyri ikki at siga 
forkastiligt, segði Gunvør 
Balle.

Óli Samró úr Fólkaflokki­
num skrivaði í sínum lagi í 
lesarabrævi, at hann helt, at 
tað skuldi verða sjálvboðið, 
um fólk vilja rinda kring­
varpsgjald ella ikki.

Bjørn Kalsø segði við 
útvarpið dagin eftir, at 
privatiseringstíðindini hjá 
Karsteni Hansen høvdu 
staðið í Sosialinum, at hann 
onki kendi til hesar privati­
seringsætlanirnar, men at 
útveiting av sendingum 
ætlandi fór at verða ein 
partur av kringvarpspakka­
num, sum hann arbeiðir við. 
Høvuðsinnihaldið í hesum 
kringvarpspakkanum er at 
steðga lýsingunum í Kring­
varpinum móti at kring­
varpsgjaldið sleppur undan 
mvg, soleiðis at tann upp­
hæddin í staðin eisini fer í 
kringvarpskassan.

Me n ta m á l a rá ð h a r r i n 
segði, at um úrslitið bleiv, at 
fleiri sendingar fara at koma 
uttanífrá, so skuldu tær eisi­
ni liva upp til tey krøv og tær 
reglur, sum eru galdandi fyri 
eginframleiðsluna hjá Kring­

varpi Føroya.
Málið er at fáa eitt fólks­

ligt kringvarp, segði hann við 
útvarpið, og hann segði eisi­
ni, at hann fegin vildi hava 
andstøðuna við í arbeiðið við 
tí í hyggju at fáa eina breiða 
semju.

Stig á rættari leið
Karsten Hansen sigur, at 
hann ongantíð ætlaði at tek­
na eina aðra mynd av støðu­
ni enn hana, landsstýrismað­
urin aftaná mátti koma við.

- Eg veit ikki akkurát, 
hvussu eg málbar meg um 
hatta á landsfundinum, men 
tað er í øllum førum mis­
skilt, at landsstýrið hevur 
viðgjørt nakra einskiljing 
av Kringvarpinum. Vit hava 
umrøtt møguleikan at lata 
onnur dugnalig fólk uttan­
fyri Kringvarpið sleppa 
fram at at gera sendingar 

Talan var um 
útveiting og ikki 
privatisering
Miðflokkurin vil fegin privatisera Kringvarpið. Tað er tó ikki 
tað ynskið, men spurningin um at útveita uppgávur hjá KvF, 
sum landsstýrið hevur viðgjørt, sigur Karsten Hansen nú

Karsten Hansen, landsstýrismaður í heilsumálum, sigur, at 
hann varð misskiltur á landsfundinum hjá Miðflokkinum, 
tí tað er útveiting av tilfari til Kringvarpið, sum 
landsstýrið er samt um at arbeiða við og ikki privatisering 
av stovninum. Men hann dylir ikki, at Miðflokkurin 
framvegis heldur, at Kringvarpið skal privatiserast

Bjørn Kalsø, mentamálaráðharri, arbeiðir við 
einum kringvarpspakka, sum steðgar lýsingunum 
og samstundis frítekur kringvarpsgjaldið fyri 
mvg. Útveiting av sendingum er ein partur av 
pakkanum, sum sambært landsstýrismanninum 
skal tryggja føroyingum eitt fólksligt sjónvarp

BAKSTØÐI: Kanska var 
tað bert tí, at landssýris­
maðurin í heilsumálum 
var mismæltur á lands­
fundinum hjá Mið­
flokkinum, at framtíðin 
hjá Kringvarpi Føroya 
knappliga aftur gjørdist 
eitt heitt evni.

Í øllum førum er tað 
váttað, at landsstýrið 
arbeiðir ítøkiliga við 
ætlanum um sleppa 
privatum aktørum fram­
at at framleiða tilfar til 
Kringvarpið. Og Mið­
flokkurin, sum er partur 
av samgonguni, ætlar 
framvegis at privatisera 
stovnin.

Men er útveiting 
bara fyrsta stigið í eini 
einskiljingargongd? Ella 
er tað kanska bara ein 
góður máti at tryggja 
betri public service-
tilfar?

Tað eru helst ymiskar 
meiningar um, hvørt 
støðið í Kringvarpi Før­
oya er hækkað, og um 
demokratiið virkar 
betri, síðani hin fyrsti 
public service-sáttmálin 
millum stovnin og 
Løgtingið umboðandi 
alt fólkið kom í gildi 1. 
januar 2011. 

Tað finnast eisini 
stórar, framkomnar 
tjóðir, bygdar á fólka­
ræðisligan grundvøll, ið 
als ikki kenna til public 

service-miðlar, eitt nú 
USA.

Og Ísland fór fyrst til 
himmals og síðani fyri 
bakka, meðan teirra al­
menni public service-
miðil sat og hugdi at 
uttan at seta ein einasta 
kritiskan spurning.

Tað er við tíðini 
vorðið ein partur 
av sjálvari defini­
sjónini upp á eitt satt 
fólkaræðið, at tað hevur 
eina fría pressu. Ein 
frí pressa er ein horna­
steinur undir fólkaræði­
num, verður sagt. Men 
hevur ein almennur 
public service miðil 
uppiborið sama status?

Er ein føroyskur, 
almennur, óheftur 
public service-miðil so 
avgerandi, sum hann 
ofta verður sagdur at 
vera av millum annað 
miðlafólki og stórum 
parti av luttakarunum 
í almenna orðaskifti­
num?

Tað halda bæði Sámal 
Matras Kristiansen, 
samfelagsfrøðingur, og 
Marjun Dalsgaard, jour­
nalistur og cand.comm, 
í hvør sínari grein her 
í blaðnum, at hann er. 
Men fortreytin er, at 
public service-miðilin 
so í veruleikanum eisini 
er óheftur og tekur sína 
uppgávu í álvara, eru tey 
samd um.

Heft ella 
óheft 
kringvarp

public service


